
Shri Matangi Stotra Pushpanjali

ஶ்ரீமாதங்கீ³ஸ்தோத்ரபுஷ்பாஞ்ஜலி:

அஸ்தி நாநாவித⁴ம்ஶஸ்தம் வஸ்துநாவைணிகேந வ: ।
அம்ரு’தாம்பு³நிதே⁴ர்மத்⁴யே மாணிக்ய த்³வீபமாஶ்ரயே ॥ 1॥
ஸுதா⁴தரங்க³ஸஞ்சாரிமாருதஸ்பர்ஶ ஶீதலம் ।
கல்பத்³ருமகத³ம்பா³லி பாரிஜாதபடீரகை:॥ 2॥
நிவடீ³க்ரு’தமுத்³யாநம் நிஷேவேநிர்ப⁴ரோத்ஸவம் ।
தத³லஸலதோந்மீலத்குஸுமாமோத³ மேது³ரம் ॥ 3॥
ஜாக³ர்தி மாநஸே மத்கேதருணம் நீபகாநநம் ।
தஸ்யாந்தராலதரலாமுக்தமுக்தாலதாததே:॥ 4॥
ஜ்யோதிர்மயமஹந்நௌமிமஹிதம் ரத்நமண்ட³பம் ।
ஸரஸ்வத்யா ச லக்ஷ்ம்யா ச பூர்வாதி³த்³வாரபூ⁴மிஷு ॥ 5॥
ஶங்க²பத்³மநிதி⁴ப்⁴யாம் ச ஸததாத்⁴யுஷி ஸம்ஸ்துவே ।
இந்த்³ராதீ³ந்லோகபாலாந் ச ஸாயுதா⁴ந் ஸபரிச்ச²தா³ந் ॥ 6॥
மண்ட³பஸ்யப³ஹிர்பா⁴கே³ऽப்யஷ்டதி³க்ஷு க்ரமஸ்தி²தாந் ।
அத²த்⁴யாயாமி ரத்நார்சிரயத்நாக்லு’ப்ததீ³பிகாம் ॥ 7॥
ஹரிசந்த³ந ஸம்லிப்தாம் ஹாரிணீம் மணிதீ³பிகாம் ।
தத்ரத்ரிகோண பஞ்சாராஷ்டாரஷோட³ஶபத்ரகை:॥ 8॥
அஷ்டாஷ்டதா⁴ரவேதா³ஸ்த்ரைஶ்சிந்மயம் வக்த்ர மீமஹே ।
தஸ்யமத்⁴யே க்ரு’தாநாஸாம ஸாதா⁴ரண வைப⁴வாம் ॥ 9॥
இந்து³ரேகா²வதீமேணீ லோசநாம் வேணிஶாலிநீம் ।
ஹாஸாம்ஶூல்லாஸநாஸீர நாஸாப⁴ரண மௌக்திகாம் ॥ 10॥
மத³ரக்தகபோலஶ்ரீ மக்³நமாணிக்ய த³ர்பணாம் ।
ஆநந்த³ஹாரிணீம் தாலித³லதாடங்கதா⁴ரிணீம் ॥ 11॥
உச்சபீநகுசாமச்ச²ஹாராம் துச்ச²வலக்³நகாம் ।

ஶ்ரீமாதங்கீ³ஸ்தோத்ரபுஷ்பாஞ்ஜலி:

ஸுகுமாரபு⁴ஜாவல்லீ வேல்லத்கங்கணரிங்க²ணாம் ॥ 12॥
வாமஸ்தநமுக²ந்யஸ்த வீணாவாத³விநோதி³நீம் ।
வலிநாபி⁴நபோ⁴பூ⁴த காஞ்சீ ஹாரிப்ரபா⁴ம் ஶுபா⁴ம் ॥ 13॥
ந்யஸ்தைகசரணாம் பத்³மே ஸலீலாஸாலஸாநநாம் ।
அநர்த்⁴யலாவண்யவதீம் மாதி³நீம் வர்ண மாத்ரு’காம் ॥ 14॥
அநங்க³ ஶக்திஜீவாது தத்³விக்ஷேப ஹராங்க³நாம் ।
த்ர்யஸ்ரேரதிம் ப்ரீதிமபி ப்ரணமாமி மநோப⁴வாம் ॥ 15॥
த்³ராவணம்ரோஷணஞ்சைவ ப³ந்த⁴நம் மோஹநம் ததா² ।
அஸ்த்ரமுந்மாத³நாக்²யம் ச பஞ்சமம் பாது மே ஹ்ரு’தி³॥ 16॥
காமராஜம் ச கந்த³ர்பம் மந்மத²ம் மகரத்⁴வஜம் ।
மநோப⁴வம் ச பஞ்சார கோணாக்³ராவஸ்தி²தம் ஸ்தும:॥ 17॥
ப்³ராஹ்மீம் மாஹேஶ்வரீம் சைவகௌமாரீம் வைஷ்ணவீமபி ।
வாராஹீமபி மாஹேந்த்³ரீம் ச சாமுண்டா³ம் சண்டி³காம் நும:॥ 18॥
லக்ஷ்மீ:ஸரஸ்வதீசைவ ரதி: ப்ரீதிஸ்ததை²வ ச ।
கீர்திஶ்ஶாந்திச புஷ்டிஶ்சதுஷ்டிரித்யஷ்டகம் ப⁴ஜே ॥ 19॥
வாமாஜ்யேஷ்டா² ச ரௌத்³ரீ ச ஶாந்தி: ஶ்ரத்³தா⁴ஸரஸ்வதீ ।
க்ரியாஶக்திஶ்ச லக்ஷ்மீஶ்ச ஸ்ரு’ஷ்டிஶ்சைவது மோஹிநீ ॥ 20॥
ததா²புர்ணாதி³நே சாஶ்வாஸிநீவாலீ ததை²வ ச ।
வித்³யுந்மாலிந்யத²ஸுரா நந்தா³த்³யா நாக³வத்³தி⁴கா ॥ 21॥
இதிஷோட³ஶ ஶக்தீநாம் மண்ட³லம் மாநயாமஹே ।
அஸிதாங்கோ³ ருருஶ்சண்ட³ க்ரோத⁴நோந்மத்தபை⁴ரவா:॥ 22॥
கபாலீபீ⁴ஷணஶ்சைவ ஸம்ஹாரஶ்சேதி பாந்த்வமீ ।
மாதங்கீ³ம் ஸித்³த⁴லக்ஷ்மீம் ச மஹாமாதங்கி³காமபி ॥ 23॥
மஹதீம் ஸித்³த⁴லக்ஷ்மீம் ச துர்யாம் ச தது³பாஸ்மஹே ।
க³ணநாத²ஶ்ச து³ர்கா³ ச வடுக: க்ஷேத்ரபோऽவது ॥ 24॥
ஶக்திரூபாணி சாங்கா³நி மநஸாங்கீ³ கரோம்யஹம் ।
ஹம்ஸமூர்தி:ஸ ச பர: ப்ரகாஶாநந்த³ தே³ஶிக:॥ 25॥

பூர்ணோநித்யஶ்சவருண: பாது மாம் பஞ்சதே³ஶிகீ ।
ஶிவேத்வாம்ஶேஷகாதே³வி மாதங்கே³ஶ்வரி மாநயே ॥ 26॥
ஈக்ஷே ச மாநஸேமத்கே க்ஷேத்ரபாலம் க்ரு’பாலயம் ।
ஶுகிநீ ஶோகநிர்ஹந்த்ரீ ஸவீணாவேணி பா⁴ஸுரா ॥ 27॥
ஸுரார்சிதா ப்ரஸந்நா ச ஸம்வித்³ப⁴வதி ஶாம்ப⁴வீ ॥ 28॥
மதே³நஶோணா பத³பாங்க³கோணா விப⁴க்தவீணா நிக³மப்ரவீணா ।
ஏணாங்க சூடா³கருணாது⁴ரீணா ப்ரீணாது வ: போஷித புஷ்பவாணா ॥ 29॥
ஸம்விந்மயம்ருத்³ர வஸந்நதோஷிந:ஸாத⁴கீந்த்³ர ப்⁴ரு’ங்க³குல: ।
கமபுஷ்பாஞ்ஜலி ரேஷமதாம் மாதங்க³கந்யகா யா:॥ 30॥
இதி ஶ்ரீமாதங்கீ³ஸ்தோத்ரபுஷ்பாஞ்ஜலி:ஸமாப்தா ॥

Encoded and proofread by Lalitha Parameswari

parameswari.lalitha at gmail.com

Shri Matangi Stotra Pushpanjali

pdf was typeset on December 22, 2023

Please send corrections to sanskrit@cheerful.com

mAtangIstotrapuShpAnjalI.pdf 3


	Document Information
	Document Text
	Document Credits

